ԴԱՍԻ ՊԼԱՆ
Առարկա՝ Ես և շրջակա աշխարհը
Դասարան՝ 3-րդ
Թեմա՝ Ջրի շրջանառությունը բնության մեջ
Տևողություն 40 րոպե
Դասի նպատակը՝
•	Սովորողները կհասկանան ջրի շրջանառության փուլերը բնության մեջ
•	Կկարողանան նկարագրել գոլորշիացումը, տեղումները և հոսքը
•	Կզարգացնեն դիտարկելու, վերլուծելու և համագործակցելու հմտությունները
•	Կկատարեն փորձ՝ տեսնելու համար, թե ինչպես է ջուրը գոլորշիանում

Դասի կառուցվածք՝ ըստ ԳՈՒՍ մեթոդի

1. Գ – Գիտեմ (5 րոպե)
Ուսուցիչը հարցնում է.
Ի՞նչ գիտեք ջրի մասին։
Սովորողները տալիս են իրենց նախնական գիտելիքները։ 

Օրինակ՝
•	Ջուրը անձրևից է գալիս։
•	Ջուրը գետերում և ծովերում է։
•	Ջուրը անհրաժեշտ է բոլորին։

Ուսուցիչը էկրանին մուտքագրում է պատասխանները Գ տառի ներքևում:

2. Ու – Ուզում եմ իմանալ (5 րոպե)
Ուսուցիչը ուղղորդում է հարցով՝
Ի՞նչ եք ուզում իմանալ ջրի մասին։
Օրինակներ՝
•	Ինչպես է անձրևը առաջանում։
•	Որտե՞ղ է ջուրը գնում։
•	Ինչպե՞ս է ջուրը վերադառնում երկինք։
Ուսուցիչը հարցերը մուտքագրում է Ու տառի ներքևում:
________________________________________
3. Նոր նյութի ուսուցում (10 րոպե)
Ուսուցողական տեսանյութ կամ նկարներ՝ ցուցադրելով ջրի շրջանառության փուլերը՝
•	Գոլորշիացում (ջուրը տաքանալով գոլորշիանում է)
•	Կոնդենսացիա (գոլորշին դառնում է ամպեր)
•	Տեղումներ (անձրև կամ ձյուն)
•	Հոսք (ջուրը վերադառնում է գետեր, ծովեր, հող)
 Քննարկում յուրաքանչյուր փուլի իմաստը։

4. Գործնական մաս (10 րոպե)
Փորձ՝ 
Ինչպես է ջուրը գոլորշիանում»
Նպատակ – դիտարկել, թե ինչպես է ջուրը անհետանում (գոլորշիանում) ջերմության ազդեցությամբ։
Պարագաներ՝
•	Թափանցիկ բաժակ ջրով
•	Թափանցիկ տոպրակ կամ սննդային տուփ
•	Ռեզինե թել կամ սոսինձ
•	Պիտակ (ամսաթվով)
•	Արևի լույսով պատուհան





Քայլեր՝
1.	Յուրաքանչյուր խումբ լցնում է բաժակում ջուր։
2.	Փաթաթում է տոպրակով, ամուր կապում։
3.	Դնում է արևի տակ կամ պատուհանի մոտ։
4.	Քննարկում՝
 Ի՞նչ եք կարծում՝ ինչ կլինի։
5.	Փորձի արդյունքը դիտարկելու են հաջորդ օրը։
Այս գործողությունը զուգորդվում է տեսական գիտելիքի կիրառմամբ։

5. Ս – Սովորեցի (5 րոպե)
Ուսուցիչը հարցնում է՝
Ի՞նչ նոր բան սովորեցիք այսօր
Սովորողները պատասխանում են բանավոր՝
•	Ջուրը գոլորշիանում է արևից։
•	Ջուրը նորից գալիս է անձրևով։
•	Ջուրն անընդհատ պտտվում է և այլն։
Էկրանին մուտքագրվում են պատասխնները՝ Ս տառի տակ:



[bookmark: _GoBack]6. Ամփոփում (5 րոպե)
Միասին ամփոփում են՝
Ջուրը ունի շրջանառություն։ Այն գոլորշիանում է, դառնում ամպ, անձրև և վերադառնում գետեր։

Օգտագործվող մեթոդներ՝
•	ԳՈՒՍ աղյուսակ (Գիտեմ – Ուզում եմ իմանալ – Սովորեցի)
•	Խմբային աշխատանք
•	Փորձարարություն 
•	Վիզուալ / վերբալ նյութի ընկալում
•	Հիմնահարցային ուսուցում

